
Rezoud Pwoblèm Politik Piblik
LEKTI #3
Non: ________________________

Dat: _________________________



SS.7.CG.2.10 Eksplikasyon pou Kritè Referans 3: Elèv yo pral analize lòt opsyon alaplas politik piblik pou rezoud pwoblèm yo onivo lokal ak onivo eta a.




Yo adapte materyèl sa a apati resous yo Sant pou Edikasyon Sivik la te devlope.
Lejislatè yo souvan egzamine plizyè solisyon (altènativ) ki posib anvan yo chwazi youn ki pral rezoud pwoblèm yo onivo lokal ak onivo eta a. Kèk lejislatè yo ta ka menm kontakte lòt gouvènman onivo lokal oswa onivo eta a ki gen politik piblik parèy yo pou deside ki solisyon ki pi bon.

Men yon egzanp ki montre ak kisa sa ta sanble:

Konsomasyon tabak ap ogmante nan lekòl primè yo onivo lokal. Komisyon eskolè a vle kreye yon politik ki pral elimine konsomasyon tabak nan lekòl yo. Rektè lekòl la, komisyon eskolè, direktè lekòl yo, pwofesè yo, paran yo, ak elèv yo tout se sitwayen konsène ki entèrese rezoud pwoblèm sa a. Rektè lekòl la, ki aji tankou "gouvènman" an pou lekòl yo nan konte a, deside òganize yon rankont epi li envite sitwayen ki entèrese yo pou yo sigjere solisyon. Yo te prezante plizyè solisyon:

1. Kreye yon politik "zewo tolerans" nan kòd konduit elèv la
2. Edike elèv yo sou efè konsomasyon tabak
3. Anplwaye ajan sekirite pou fè patwouy nan kanpis la ak nan twalèt kote yo konn jwenn moun k ap fimen yo
4. Teste elèv yo pou konsomasyon dwòg, alkòl, ak tabak

Tout solisyon sa yo ki prezante a ta ka mache. Rektè lekòl la pral bezwen deside ki solisyon k ap pi bon pou rezoud pwoblèm lan.



lejislatè - se manm yo nan yon asanble lejislatif ki adopte lwa yo (pa egzanp Depite Etazini, Senatè Etazini, depite eta, senatè eta, konsèye minisipal)
komisyon eskolè - gwoup moun yo eli pou jere lekòl piblik yo onivo lokal
rektè lekòl - chèf yon distri lekòl


Sous:
How Can Jackson Middle Meet Its Responsibilities to Deal with the Problem of Substance Abuse?. (Kòman Jackson Middle ka fè pou l asime responsablite l yo pou jere pwoblèm toksikomani an?) New.Civiced.org. Sant pou Edikasyon Sivik, 2014. Web. 11 mas 2014.

